
Oedran: Uwchradd

Cyfnodau allweddol 3 a 4

Teitl        Wythnos Gwrth-Fwlio. (Dyddiad yn amrywio o flwyddyn i flwyddyn.) 

Cyflwyniad
Dau gyflwyniad PowerPoint yn amlinellu peryglon a diflastod bwlio.  Mae’r gyfres hon yn herio’r plant i feddwl am eu hymddygiad tuag at eraill.

1.    Bwlio
Mae’r gwasanaeth cyntaf yn syml ond yn drawiadol. Tynnwyd y lluniau ac ysgrifennwyd y geiriau gan ddisgyblion blwyddyn 11, Coleg All Saints, Newcastle-upon-Tyne.  Mae’r cyflwyniad yn nodi gwahanol fathau o fwlio, ac yn rhoi gwybodaeth am yr elusen ChildLine.

Cerddoriaeth:  gellir defnyddio cerddoriaeth addas yn y cefndir.

2.    Stori wir am Sam
Gwasanaeth i helpu’r disgyblion i feddwl.  Hanes gwir am fachgen o’r enw Sam a gafodd ei fwlio, a’i ymateb i’r gurfa a gafodd.  Mae darlun trawiadol yn y cyflwyniad.
Darlleniadau Beiblaidd: 
Mathew 7:12
Dylech chi bob amser drin pobl eraill fel byddech chi’n hoffi iddyn nhw eich trin chi. Mae'n egwyddor sy'n crynhoi popeth mae Cyfraith Moses ac ysgrifau'r proffwydi'n ei ddweud.
1 Corinthiaid 13: 3-8

Efallai mod i’n fodlon rhannu’r cwbl sydd gen i gyda'r tlodion, neu hyd yn oed yn fodlon marw dros y ffydd – ond heb gariad, dw i'n ennill dim. Mae cariad yn amyneddgar. Mae cariad yn garedig. Dydy cariad ddim yn cenfigennu, ddim yn brolio'i hun, nac yn llawn ohono’i hun. Dydy cariad ddim yn gwneud pethau anweddus, nag yn mynnu ei ffordd ei hun drwy’r adeg. Dydy e ddim yn digio a phwdu, ac mae’n fodlon anghofio pan mae rhywun wedi gwneud cam. Dydy cariad ddim yn mwynhau gweld drygioni – beth sy’n ei wneud e'n llawen ydy’r gwir. Mae cariad bob amser yn amddiffyn; mae bob amser yn credu, bob amser yn gobeithio; bob amser yn dal ati. Fydd cariad byth yn chwalu.
1 Ioan 4: 7-12.

Cariad Duw a'n cariad ni

Ffrindiau annwyl, gadewch i ni garu'n gilydd, am fod cariad yn dod oddi wrth Dduw. Mae pawb sy'n caru fel hyn wedi ei eni’n blentyn i Dduw ac yn nabod Duw. Os ydy’r cariad hwn ddim gan rywun, dydy'r person hwnnw ddim yn nabod Duw chwaith – am mai cariad ydy Duw. Dyma sut wnaeth Duw ddangos ei gariad aton ni: anfonodd ei unig Fab i'r byd, er mwyn i ni gael bywyd trwyddo.  Dyma beth ydy cariad: dim y ffaith ein bod ni'n caru Duw, ond y ffaith ei fod e wedi’n caru ni ac anfon ei Fab yn aberth oedd yn gwneud iawn am ein pechodau ni. Ffrindiau annwyl, os ydy Duw wedi'n caru ni gymaint â hyn, dylen ninnau hefyd garu'n gilydd. Does neb erioed wedi gweld Duw; ond os ydyn ni'n caru'n gilydd, mae Duw yn byw ynon ni ac mae ei gariad yn dod yn real yn ein bywydau ni. 

